
Reiselivsmøte på Hamnaholmen i Værlandet, 4.okt. 17.30 – 20.00.

Til stades: Gunhill Sæle Bjørkhaug, Elin Blom Vesterås, Anne Margrethe Grepstad, Bjørn og Darika Landøy, Per Arne Tveit, Ronny Mowatt, Arve Åsnes, Ruth Bakke. Lillian Herland og Marita Solheim.

Erfaringar frå sommarsesongen 2022:

Gunhill - Hamnaholmen. Nabolagskafé, pub, bar. Litt butikk for lokale suvenirar, t.d. frå Lykkesmia. Pub kvar lørdag 19-02 og kafé kvar sundag, 11-17. Heile året. Kan ta litt grupper / selskap også innimellom, minimum 10 (til middag o.l.).

Elin - Havhotellet. Litt dårlegare sesong enn i 2022, merker mindre aktivitet på bedrifter, samt mindre norske gjester i år. Lite drop-in. Lite førehandsbestilling for juli så seint som i mai/juni, men det ordna seg etterkvart. 

Anne Margrete Grepstad. Veldig fornøgd, stort sett fullt. Hatt ein del amerikanarar, franskmenn og italienarar også. Bestiller på forhånd – AirBnB. Folk som kjem med postbåten også. Fleire blir lenger, både 2, 3 og 4 dagar. Facebook er også ein viktig kanal. Har 4 utleigeeiningar. Har gjestar mest i sommarsesongen, men ønsker gjerne å ha gjestar heile året.

Bjørn og Darika – Værlandet Gjesteheim. Ein del investeringar må til, er litt slitt. Skal bygge 100 m2 terrasse + drivhus, frukttre o.l. – vere attraktiv for bubilturistane. Ei investering i meiningsfullt arbeid for Darika. Bjørn pensjonerer seg snart, og då kan han ta med folk på fisketur, tur på Alden etc. Skal legge til rette for servering av thai-mat til grupper og evt. take-away. Må inn i ein prosess med Mattilsynet. Veldig bra sesong og fornøgde gjestar. Bra med bubilturistar.
Trur på firmatur-markedet i Bergen som potensiale. 

Ruth Bakke – Turguiding Værlandet og Bulandet. Har ikkje hatt så veldig mange oppdrag, men ca. 200 totalt. Vore enormt med syklistar i sommar. Desse vil stort sett ikkje ha guiding. Pensjonistar som kjem med bussar, samt eksklusive turistar, som er på sykkeltur og slappar av. Vil ha både fortellingane og turleiar. Dei gjestane ho har er fornøgde. Bruker Engelbua til grupper.

Mange bubilturistar og andre gjestar veit ikkje at det er gratis ferje. Dette må tydeleggjerast i kommunikasjonen på bl.a.  nettsider.


Idear som kom fram i møte:

· Lage eit skriv / flyer med tilboda i Bulandet/Værlandet, om tilbod type matservering etc. som delast ut i gjestehamnene, på butikkane etc. Kan søke næringsfondet om støtte til slike tiltak.
· Vel i havn (nettside og app)  er ein arena for å selje inn tilbod til båtturistane.

· Sykkelløp Værlandet – Bulandet ?

· I marknadsføringa av Stormwatching, bruke ferjeturen som ein del av opplevingsbiletet, og vise kor trygg og roleg ferja er, og at ferjeturen er ein del av opplevinga.


Oppdatering frå Visit FjordKysten og Sunnfjord

· Kick-off FjordKysten og Sunnfjord, 17.-18. januar 2024. Sett av datoane!
· Vestlandstreffet 8.-9. november i Bergen. Program og informasjon på Facebook, Destinasjonsforum Fjordkysten og Sunnfjord.
· Merket for berekraftig reisemål. Felles prosess for miljøsertifisering, 1. runde i oktober-november 2023. Ny runde i 2024, vår eller haust.

Prioriterte satsingsområde haust 2023:

Kommunikasjonskonseptet «Go your own way» vil bli nytta i marknadsføringa av Fjordkysten og Sunnfjord som destinasjon. Det vert jobba med utvikling av innhald og kommunikasjonsstrategi.

1) Innhaldsproduksjon film, for hovudsatsingar. Supplering filmarkiv og produksjon av filmar for medlemer, opplevingar og digital historieforteljing. Forsterka team inhouse med trainee Ida Eim. Medlemer kan ta kontakt for å få tilgang eller hjelp til å nytte film- og fotoarkivet til produksjon av filmar til bruk på sosiale media. Kontakt lillian@fjordkysten.no 
Sjå https://fjordkysten.imageshop.no/ for oversikt / bruk av bilete og film frå Fjordkysten og Sunnfjord.

2) Kundeoptimalisering nettsider, etter erfaringar frå brukartest og toppoppgåve-undersøking gjennomført i sommar. Vi vil i haust ha fokus på optimalisering av alle produktpresentasjonar. Viktig å få oppdatert informasjon frå medlemane om opningstider, prisar og booking / kontaktinformasjon m.m. 
I tillegg vil vi ha fokus på å lag «topp ti opplevingar» for kvart reisemål på nettsida vår fjordkysten.no, som er ein del av fjordnorway.com. Kvart reisemål har her eigne sider, med informasjon om tilbod og opplevingar. Ta kontakt med lillian@fjordkysten.no om du har tankar og idéar.

3) Haust- og vinterkampanjar med fokus på stormwatching , ski / toppturar i Sunnfjord, samt arrangement og unike overnattingsstadar. Hugs at vi har tilgang til fleire kanalar på sosiale media, og kan hjelpe til med å dele opplevingar og tilbod! Ta kontakt med lillian@fjordkysten.no om du har nyhender og kampanjar du vil ha hjelp til å distribuere.

4) Planlegging og satsing på B2B (business to business):
Avklaring av tilbod og interesserte medlemer for sal mot
a) turoperatørar, incoming operatørar
b) bedriftsmarknaden – møter og firmaturar.
c) etablering av Spesialistgruppe B2B, rekruttering lokalt og eksternt

5) Nyhendebrev B2B og presse, gjennom eigne kanalar og gjennom Fjord Norge. Presentasjon av nye tilbod og medlemer. Hugs å dele nyhender med oss, vi distribuerer! På vår bransjeblogg https://visitfjordkysten.wordpress.com/ kan de lese meir om våre satsingar, samt sjå vårt siste nyhendebrev sendt til turoperatørar. Kontakt vanja@fjordkysten.no om du har nyhender du vil dele med turoperatørar!


Vinter:
6) Planlegge og produsere webinar-serie med korte filmar om beste praksis / praktiske tips for marknadsføring i sosiale media, produktutvikling og sal, tips for å skrive gode tekstar m.m. Kom gjerne med ønsker om fleire tema de ønsker å lære meir om ! 

